
సీ. పులుసొఱ్ఱచేఁదు నుప్పును దీపు నొగరును గణుతింపఁ భాగాధికములు గాక,

చిముడంగఁ బాఱక చిక్కనై యిగురక కాటువోవక మఱి కలఁత వడక,

యుడికియు నుడుకక యుండి నిక్కమ్మక[?] పసరువేయక పరిపాటిచెడక

సంబారములతోడి సంబంధ మెడలక పొగపువాసన విరిపోటుగాక,

తే. వింతలై జిహ్వకును రుచు ల్విస్తరిల్లఁ

దగుపదార్థంబు లెడనెడఁ దాము తామ

భోక్తలకు భోజనాసక్తిఁ బొడమఁ జేయ

నిండువేడుకఁ గూరలు వండ నేర్తు. (జ) 83



సీ. మన్మథదివ్యాగమమున కోంకారంబు భూతేశునౌదల పువ్వుదండ,

యమితశృంగారరేఖార్గళకుంచిక యధికతమోదంతి కంకుశంబు,

విరహిణీజనమర్మవిచ్ఛేదకర్తరి యంబరక్రోడదంష్ట్రాంకురంబు,

తారకామౌక్తికతతికి నంచితశుక్తి దగు నంబునిధికి ముత్యాలజోగు,

తే. మారుపట్టాభిషేకార్థవారికుంభి

చిత్తజుని కోటలగ్గ దంచెనపుగుండు

నాఁగ నానాఁటి కబివృద్ధి నారుకొనిన

చంద్రుఁ డుదయించెఁ గాంతి నిస్తంద్రుఁ డగుచు. (జ) 84



సీ. లావణ్యరేఖావిలాసలీలాకళా శాసితసూనశరాసనుండు,

కుంభినీవహనవిజృభదోస్స్తంభసం భావితాశాంతదంతావళుండు,

[1]దారాక్ష దానాంబుధౌతయాచక జాల దుర్దమదుర్వ్యధాకర్దముండు,

నీహారసురవాహినీహారనారద శారదనీరదస్వచ్ఛయశుఁడు,

తే. వినుతి సేయంగఁ దనుజదిగ్విజయలటహ

పటహనిర్గుణనిర్ఘాతపటలచటుల

ఘోరనిర్ఘోషవినమితకుమతవిమత

కులకరన్యన్తవిస్తృతనలుఁడు నలుఁడు. (జ) 85



సీ. విరదమ్మిసురఁటుల విసరకే యెలనాఁగ! యుష్ణాంశుచెలు లవి యుడుకుచల్లు,

వెలఁదిముక్తాహారములు వైనకే సఖి! యౌర్వాగ్నితోఁబుట్టు లవి యలంచు,

................................................



	↑ ధారాక్త?

		 ఈ పేజీలో చివరి మార్పు 24 జూన్ 2020న 03:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

